
ANUNCIO

A Xunta de Goberno Local do Concello de Betanzos, na sesión Ordinaria do xoves 9 de xullo de
2026, previa información á comisión especial de mobilidade e unha vez axustado o prazo de inicio
previa deliberación dos membros da Xunta de Goberno, aprobou os seguintes ACORDOS:

ASUNTO: POSTA EN MARCHA DE VÍDEO CÁMARAS PARA O CONTROL, REGULACIÓN, VIXILANCIA E
DISCIPLINA DO TRÁFICO NA VÍA PÚBLICA
EXPEDIENTE: 2025/X999/000336 e 2024/C005/000005

PRIMEIRO. Autorizar a instalación de vídeo cámaras para o control, regulación, vixilancia e disciplina do
tráfico no casco histórico de acordo ao ANEXO II.

SEGUNDO. Sinalar que, a fin de garantir a preservación da dispoñibilidade, confidencialidade e integridade
das gravacións obtidas polas vídeo cámaras, se implantan as medidas de seguridade sobre as mesmas que
se indican nese anexo.

TERCEIRO. Solicitar que se inclúa o tratamento das gravacións obtidas polas vídeo cámaras no rexistro das
actividades de tratamento.

CUARTO. Establecer  que  será  a  alcaldía  quen  resolva  as  solicitudes  que  se  emitan  respecto  das
gravacións rexistradas.

QUINTO. Aprobar definitivamente a declaración de zona de acceso restrinxido ao Casco Histórico da
Cidade, establecido coas condicións do ANEXO I  e conforme ao mapa que se xunta como ANEXO II
limitando  o  estacionamento  e  circulación  de  vehículos  aos  veciños  residentes  acreditados,  servizo  de
urxencia e taxis nas condicións indicadas.

SEXTO. De acordo co establecido no artigo 83 da Lei 39/2015, este acordo será sometido publicación do
anuncio no BOP e na sede electrónica municipal. 

[...]Dende o día 1 de outubro de 2026 e ata o 31 de decembro de 2026, funcionará un período de
carencia pedagóxico de tres meses de duración [...]

Finalmente, a efectividade oficial e plena da fase sancionadora e de disciplina vial efectiva, iniciará
de xeito definitivo o día 1 de xaneiro de 2027.

ANEXO I

A Ordenanza Municipal  de Tráfico,  Circulación  e  Seguridade Viaria  do  Concello  de Betanzos regula  a
circulación e estacionamento na vía pública, permitindo no Casco Vello dá Cidade o tránsito durante trinta
minutos dende a entrada dende unha zona sinalizada ata a saída sinalizada, con concesión para parar
ou estacionar en lugares habilitados, e un horario para carga e descarga de mercadorías.

Os titulares de calquera dos vehículos non presentes nesta listaxe dispoñerá de 48 horas para xustificar
ante a Policía Local, por vía presencial ou telemática as incidencias, e os motivos polos que se vulneraron
as limitacións da circulación.

1. NORMAS ESPECÍFICAS:

 En  todos  os  accesos  existirá  un  sinal  de  circulación  de  prohibición  excepto  para  vehículos
autorizados que restrinxe a circulación nas zonas establecida. Dito sinal colocarase nun panel coa
indicación de control por cámaras.

 Ademais da sinalización deberán respectarse as seguintes normas:

◦ Os vehículos deberán circular á velocidade dos peóns e en todo caso non poderán exceder a
velocidade de 20 Km/h.

◦ Os peóns terán sempre prioridade fronte aos vehículos de calquera categoría, exceptuados os
de servizos de emerxencias,  como a ambulancias,  bombeiros ou Policía  sempre que estes
circulen cos indicadores luminosos ou sonoros de servizo activados.

◦ Os peóns poden utilizar toda a zona de circulación, aínda que deberán apartarse para permitir o
paso dos vehículos.

◦ Os vehículos non poden estacionar en ningunha das vías de acceso restrinxido,  salvo que
existan espazos expresamente habilitados para iso.

◦  Prohibir o acceso de vehículos de máis de 3.500 kg. de M.M.A., salvo autorización expresa.

Poderán  acceder  con  vehículos  ás  zonas  peonís,  polos  puntos  autorizados  en  cada  caso,  os
usuarios seguintes:

2. USUARIOS AUTORIZADOS
Poderán acceder ás zonas peonís mais do tempo establecido de trinta minutos os usuarios seguintes:

1. Usuarios de garaxes situados dentro das zonas peonís.
2. Residentes nas zonas peonís así como propietarios.
3. Persoas  con  discapacidade  que  teñan  recoñecida  unha  mobilidade  reducida,  teñan  ou  non  a

consideración de residentes. Os que teñan esta consideración de residentes deberán comunicalo
nas dependencias municipais onde se tramiten as autorizacións.

4. Persoas físicas autorizadas para o traslado de persoas discapacitadas que teñan recoñecida unha

mobilidade reducida, teñan ou non a consideración de residentes.
5. Coidadores para menores e maiores con xustificación da necesidade.
6. Servizos públicos de emerxencia.
7. Servizos públicos municipais.
8. Taxis e VTC.
9. Empresas de construción que estean a desenvolver traballos en zonas peonís.
10. Carga e descarga de mercadorías con horario de 07:00 a 12:00. e de 16:00 a 17:00
11. As motocicletas poderán aparcar  na zona delimitada ao efecto  na Praza de Galicia  os fins de

semana.
12. Outros  casos:  a  alcaldía-presidencia  poderá  outorgar  autorización  de  acceso  a  usuarios  non

contemplados  entre  os  anteriores,  sempre  que  se  acredite  adecuadamente  a  necesidade  de
circulación polas zonas peonís, xustificando a motivación a través dos informes oportunos.

3. PROCEDEMENTO PARA A AUTORIZACIÓN DE ACCESO ÁS ZONAS PEONÍS
O acceso ás zonas peonís establécese mediante a concesión dunha autorización administrativa outorgada
pola alcaldía-presidencia, previa solicitude cursada polos interesados e presentada no Rexistro Xeral do
Concello  ou  lugares  establecidos  no  artigo  16  da  Lei  39/2015,  de  1  de  outubro,  do  Procedemento
Administrativo Común das Administracións Públicas debendo achegar xunto coa mesma, a documentación
requirida en cada caso.

Na solicitude  constará  a  autorización  do  interesado  para  que  a  administración  poida  acceder  a  canta
documentación  sexa  necesaria  para  a  realización  das  comprobacións  oportunas  e  tramitación  do
Expediente,  segundo  o  disposto  no  artigo  28  da  Lei  39/2015,  de  1  de  outubro,  do  Procedemento
Administrativo Común das Administracións Públicas.

Na resolución da concesión da autorización para o acceso ás zonas peonís farase constar, segundo os
casos:

 O punto ou puntos específicos de acceso controlado por cámaras polo que poden acceder.
 O rango horario no que poden acceder polos puntos autorizados.
 Calquera outra circunstancia que se considere de interese para a autorización.

De non respectarse as zonas indicadas para a entrada do vehículo ou os rangos horarios, no caso de
establecerse un concreto, cursarase automaticamente a correspondente denuncia.
As autorizacións de entrada ás zonas peonís poderán ser suspendidas temporalmente cando se produza
algunha circunstancia debidamente xustificada ou de forza maior.

Nestes  supostos,  e  en  caso  de  ser  posible,  informarase  con  antelación  suficiente  aos  autorizados da
incidencia acaecida e da suspensión temporal.

O prazo para resolver e notificar a resolución será dun mes.

O Concello de elaborará unha listaxe de vehículos autorizados a partir do padrón municipal e dos datos que
obren no seu poder, que incluirá os datos dos vehículos rexistrados polos habitantes empadroados, dos
vehículos municipais, de emerxencias... Esta listaxe terá unha validez de dez anos, tras os cales se requirirá
unha renovación para actualizar os datos e garantir que os vehículos rexistrados reúnan as condicións.

B. Sinalizarase a entrada e á saída do casco.  Nos sinais indicaranse as limitacións e os horarios. O
Concello utilizará un sistema de vídeo vixilancia  con lectura de matrícula para controlar  a  entrada e a

circulación de vehículos na zona afectada.

O  Mapa/ documento que se xunta a este documento servirá para concretar a delimitación do casco e a
localización das cámaras (ANEXO II).

Betanzos, 28 de setembro de 2026

A alcaldesa
María Barral Varela

ANEXO II

